
Che riäädx 
xho'p dxej gaḻ 
lanij pascw, huij 
Jesús guedx 
Betania cadro rbäjz 
Larz nani baspaṉsac 
Jesús loj rebeṉgut. Dxejcti 
bidzuṉnäj Marii si'cti garol litr 
se't ni rlianexhduxh si’c 
nard. Sacduxh se'tga. 
Dxejcti gudääbni se'tga lo 
reni' Jesús, baspijdzni ni'ni con 
xquidxejcni. Guideb neṉ yu’ga 
gulanejxh se'tga.



Dxejcti huij Judas Iscariot, nani najc tej retzubitio'p 
xpejṉpac Jesús, loj rebixhojz nani rnibee te guto'ni 
Jesús lojreni. Che biejn diajg 
rebixhojz xtiidxni, bibalajzreni. 
Räjpreni sudeedreni meel 
lojni. Dxejcti caguiil Judas 
xho guto'ni Jesús. 



Bejnti rexpejṉpacni si'cni gunibee 
Jesús gac, bazucheereni xchej xten 
pascw. Laḻ ni sobga'reni cayajwreni, 
guläs Jesús yätxtiil, badeedni 
xquixtios lo Dios, dxejcti gula'nini, 
badeednini loj rexpejṉpacni, räjpni: 
―Coḻtajw; dee najc si'c tiexhä. 



Dxejc guläsni te vas, badeedni 
xquixtios lo Dios, dxejcti 
badeednini loj rexpejṉpacni, räjpni: 
―Guiraatu coḻyä', sa'csi dee najc 
si'c xtienä; ni'cni riannää ́la'tu te 
didxcoob, luxh rejnre sixe'ni xcuent 
xhidajl bejṉ te gusḻaanireni neṉ dojḻ.



Räjp Jesús loj Simón: ―Simón, Simón, agunab beṉdxab 
ni laa Satanás luj te gusniibni luj si'c rusniib bejṉ xob te 
jiani. Narä agunabä lo Dios xcuentlu te na'c jiäädx 
xcäḻrililajzlu. Luxh luj che gusiejch lajzlu, guibi'lu, 
bastioob lastoo resa'lu. Räjp Simón lojni: ―Dad, narä 
sirinalälu; mase gusäureni luj latzguiib, näjza narä 
siäunääĺu; mase ju'treni 
luj, näjza narä 
setnää́lu. 



Dxejcti räjp Jesús loj Simón: ―Pedr, rniä lojlu, nicla 
gajd guidgaii cuedxa' nadxej niluxh luj alaräjplu choṉli 
huält, dipaclu gumbee narä. 



Dxejcti bidzujṉ Jesús näjza 
rexpejṉpacni te lajt ni laa 
Getsemaní, räjpni lojreni: 
―Coḻcuésijc ree laḻ ni 
cuedx-guiniabä lo Dios. 
Räjpni: ―Abba, xtadä, luj 
rajc rujnlu guira'ti: badzucaj 
retrabajwre loä. Xhet si'cni 
rlazädi narä, bejn si'cni 
rlajzlu luj. 



Dxejcti Judas, che biääd lojni te cuaa soldad roman, näj 
rebixhojz ni rnibee, näjza refarisee, huinätinireni ro'c, 
ca'reni balguejd näjza lintern, näjza spaad näjza 
lans. Sas tej rexpejṉ Jesús gudiḻnäj te mos 
xten ni rnibee loj rebixhojz, batiu’ni 
diajgni ladbee. Dxejc räjp Jesús 
lojreni: ―¡Agujc! 
¡Coḻgusaanreni! Dxejc gudajn 
Jesús diajg mosga, 
basiajcnini.



Dxejcti gunaazreni Jesús huinärenini rolijz bixhojz ni 
rnibee lo guiraa rebixhojz. Siädnäjl Pedrni zit-zijt. Che 
bidzujṉreni gule'creni guiboo galäii lole' xten 
bixhojzga, gurejreni 
guideb gabi, te bidxa’ 
lajzreni. Näj Pedr 
nadxaag lojreni gurej 
ro'c.



Dxejcti te xmos 
bixhojzroga, sa'csi sa'ni 
najc mos ni batiu' Pedr 
diajgni, räjpni lojni: 
―¿La et lujdi ni bahuiä 
neṉ huert con laani, ä? 
Dxejcti räjp Pedr stehuält: 
―Nicla gumbeäni. Cuantis 
guniini si'c, guredxagajc te 
guidgaii. Dxejcti guc-huin 
lajz Pedr, biriini ro'c, 
ronduxhni. 



Dxejc huisu guiraareni, huinäreni 
Jesús nez loj Pila't. Dxejc gunabdiidx 
Pila't lojni, räjpni: ―¿La luj ni najc ṟeii 
xten rexpejṉ Israel, ä? Sas badzu' 
Jesús diidxre räjpni: ―Najcni lagajc 
si'c ni guniilu. Rlajzpac 
Pila't gusḻaani Jesús, 
ni'c gunisacni lojreni, niluxh 
rebejṉ dipru guredxa'reni, 

räjpreni: ―¡Bacuaani lo crujz, 
bacuaani lo crujz! 



Ni'cni bateed Pila't Jesús lojreni 
te chacuaarenini lo crujz. Dxejcti 
cua'reni Jesús, biriini ro'c guideb 
nuuni xcrujzni, cheni 
bidzujṉlireni te lajt ni laa lajt xten 
Calabeer, con didx hebreo laani 
Gólgota.



Ro'c bacuaarenini lo crujz. 
Bacuaazareni tio'p niguii lo stio'p 
crujz, tejgani te laad cuä' Jesús.



Bicäjy lo gubijdx, luxh ladró ni najl neṉ yudxanro xten 
guidoro, biräjsni gucni tio'p la'. Dxejcti guredxa' Jesús, 
räjpni: ―Xtadä, ladzṉaalu rutedä xaimä. Che guniini 
si'c, gujttini. 



Biääd José ni siääd Arimatea, najcni 
te rebejṉ ni sajc loj reguxhtis. 
Näjza laani cabäjzni 
xcäḻrnibee Dios. Guideb 
yäḻnabajṉ gunabni tiexh 
Jesús lo Pila't.

Agusii José te
      bariaad, luxh che
  gulätni Jesús lo crujz,
   batejbnini neṉ 
bariaadga. Dxejc 
gudixhni Jesús neṉ te 
biliää ni caj cuä' te 
guilaj, dxejcru batzugni 
te guiro ro' biliääga.



Che gudejd dxej xten ni gulec-
cheereni lanij, bara yääl 
bidojp rebixhojz ni rnibee 
näjza rebejṉ ni laa 
refarisee, bidzujṉreni 
loj Pila't, räjpreni lojni: 
―Dad, banaj laaznu 
xhi räjp bejṉ ni 
rusgueere. 



Räjpni: “Che ted choṉ dxej sibaṉsacni 
loj rebeṉgut.” Dxejcti sääreni, 
basäutzu'tzreni ro' baaga; 
con resoldaad 
bacuaareni te seii lojni 
te rut faḻdini. Dxejc 
basa'nreni resoldaad 
canäj ro'c.



Che gudejd sabd, dxej ni ruzilajz 
rexpejṉ Israel, che gusloj cayänij 
lo guedxliuj te jiu' stee xmaan, 
bidzujṉ Marii Magdaleṉ 
näjza stee Mariiga, 
siädhuiireni lo baa. 



Luxh alagujc te xuro ni basniib lo yuj, 
sa'csi biääd te angl xten Dios 
xhaguibaali te badzucajni guij 
ni niäuu ro' baaga, dxejc 
gurejni yejc guijga. Che 
bahuii resoldaadni, 
bichebduxhreni, 
sädiidxreni, gujcreni 
si'c beṉgut.



Dxejc räjp guixhajg xte Diosga loj 
regunaa: ―Na'c guidxejbtu. 
Ananä caguiiltu Jesús ni cuaj 
lo crujz. Rutini ree sa'csi 
agubaṉsacni sigajc ni 
najni. Coḻtahuii cadro 
gojtni.



Dxejcti rusquenduxh regunaaga, biriireni ro' 
baaga. Cadxejbreni, cabalazduxhzareni 
sanäreni diidx loj rexpejṉpac Jesús. 
Chela bidxaagreni Jesús lo nejz, 
räjpni: “Xchan”, lojreni. Sas 
gubigreni loj Jesús, 
bazuxhijbreni, gudääzreni 
guenni'ni, gojṉrenini.



Lult baluilojni loj guitzubiteebreni che sobga'reni lo 
mex. Gudidxa' Jesús lojreni, sa'csi di lajzreni nilii luxh 
guyaa lajzreni. Di lajzreni nilii xtidx renani bahuii loj 

Jesús che gubaṉgajcni loj rebeṉgut. Gulujxti gunii Dad 
Jesús si'c lojreni. Dxejc huäjsni sääni xhaguibaa. Ro'c 

huicueni cuä' Dios ladbee.



’Sa'csi huinälazduxh Dios 
rebejṉ guedxliuj, ni'cni badeedni 
biääd Xinxtebni lo guedxliuj, te 
guiraa renani chalilajz xtiidxni 

direni nit lo Dios, sa'csi sajpreni 
yäḻnabajṉ par tejpas.



Romanos 3:23 Sa'csi guiralii rebejṉ guedxliuj abanijt lo 
Dios, direni guiga' guidzujṉreni lo xnezyuj Dios.

Romanos 6:23 Xcäḻrajx xten dojḻ najc yäḻgujt, per nani 
runidx-xlia' Dios najc xcäḻnabaṉnäj Dios par tejpas xcuent 

ni bejn Jesucrist xtadnu.

Hebreos 9:27 Guiraa bejṉ nanabpac guetreni tejtis huält, 
dxejctiru sidejdreni yäḻguxhtis xten Dios.

Efesios 2:8,9 Sa'csi rulaslajz Dios nuure, ni'c basḻaani 
nuure neṉ dojḻ che huililajznu xtiidxni. Luxh et sa'csi yu' xhi 

biennu; dee najc nani banidx-xlia' Dios loonu.
Xhet xcuent xhi dzunsa'cdi ni biennu, te di chu tejtu gac 

nayedxlajzdi.



Romanos 10:9,10 Rniinu lojtu, palga guiniitu con ro'tu, 
Jesucrist najc Dad loonu, palga chalilajztu baspaṉsac Dios 

Jesucrist loj rebeṉgut, susḻaani la'tu lo dojḻ.
Sa'csi con lastooni rililajz biniet xtiidxni, ni'c rajcni beṉnaya 

nez loj Dios; luxh che rcäjpza biniet con ro'ni, Jesucrist 
rnibee loonu, rusḻaa Diosni lo dojḻ. 

San Juan 3:16,17 ’Sa'csi huinälazduxh Dios rebejṉ 
guedxliuj, ni'cni badeedni biääd Xinxtebni lo guedxliuj, te 

guiraa renani chalilajz xtiidxni direni nit lo Dios, sa'csi 
sajpreni yäḻnabajṉ par tejpas.

Sa'csi di Dios nuxhaḻ xi'nni te gusnijtni rebejṉ guedxliuj, 
alga baxhaḻnini te ḻaa rebejṉ neṉ xtojḻreni xcuentni. 



1 Juan 5:11-13 Scree najc rediidx ni rnii Dios. Abaniidx 
Dios loonu yäḻnabajṉ par tejpas. Yäḻnabajṉga biädnä 

Xi'nni, Jesucrist.
Palga nabaṉnäjnu Xi'nni, rajpnu yäḻnabajṉ par tejpas. 

Palga dinu guibaṉnäj Xi'nni, dinu ga'p yäḻnabajṉ par tejpas. 
Abacuaä rediidxre lojtu ni rililajz rextidx Jesucrist te 

gacbeepactu rajptu yäḻnabajṉ par tejpas. 

